[image: image4.png]Gobierno de Navarra
Oficina del Portavoz NOTA DE PRENSA





[image: image1.png]NOTA DE PRENGA






Carlos III Osasun Institutuko zuzendariak Nafarroaren ikerkuntza-jarduera goraipatu du
José Navas Palacios jaunak Foru Erkidegoko ikerkuntza biomedikoko profesionalei zuzendutako hitzaldia eman du gaur
Asteazkena, 2010eko otsailaren 24a. Nafarroak, Espainiako bestelako erkidegoek baino zientifiko eta ikerkuntza mailako pisu handiago du biztanle bakoitzeko, gaur Carlos III Osasun Institutuko zuzendaria den José Navas Palacios jaunak adierazi bezala, komunikabideekin izandako agerraldian ““Apoyo del Instituto Carlos III a la investigación médica en España" izeneko hitzaldia eman aurretik.

Komunikabideen aurreko agerraldia eta osteko hitzaldia Merkataritza eta Industria Ganberan izan dira. Bietan, Navas jaunarekin batera, osasun kontseilaria izan da, María Kutz Peironcely Andrea.

Osasun Departamentuko kontseilariak Nafarroako Gobernuaren ikerkuntza biomedikoarekiko erronka azpimarratu du, bere emaitzarik garrantzitsuena Biomedikuntzako Ikerkuntza zentroan (CIB) duena, gaur egun eraikuntza prozesuan dena. Halaber, kontseilariak Foru Erkidegoko bestelako erakundeak aipatu ditu, CIMA esaterako, eta lankidetza publiko-pribatua sustatzeko beharra azpimarratu du.

Navas jaunak Carlos III Osasun Institutuaren egitekoak azaltzen jarraitu du, Zientzia eta Berrikuntza Ministerioaren eraginpeko ikerkuntzako erakunde publikoarena. Egiteko nagusiak ikerkuntzako proiektuak finantzatzeaz (aurrekontuaren %80 eskaintzen da egiteko horretarako) eta lan propioak garatzea dira. Halaber, adierazi duen bezala, erakundearen asmoa autonomia erkidegoen presentzia handiagoa izatea da.
Kontseilariak eta Navas jaunak Zientzia, Teknologia eta Berrikuntzako Lege berria positiboki baloratu dute, gaur egun zirriborroan dena, aurrekoa ordeztuko duena, 1986koa. Navas jaunak adierazi duenez, beharrezkoa zen legedia eguneratzea nazioarte mailan hobeto lehiatzeko, autonomia erkidegoan egitekoa sustatzeko eta giza baliabideen sistema hobetzeko. Bestalde, kontseilariak ikerkuntza lana laguntzen duen araudi bat izateak duen garrantzia azpimarratu du.

Komunikabideekin izandako topaketaren ostean, Navas jaunak “Apoyo del Instituto Carlos III a la investigación médica en España" titulatutako hitzaldia eskaini du, Foru Erkidegoko ikertzaileei zuzendutakoa. Hitzaldi horretan, zuzentzen duen erakundearen lana laburbildu du, eta adierazi duenez, egiteko garrantzitsuenak ezagutza sortzea, gizartean inpaktua eragitea eta aberastasuna sortzea dira. Azken bi alderdi hiriek, Navas jaunaren esanetan, Espainiako ikerkuntzaren etorkizuneko erronka nagusienak dira.
Azkenik, Carlos III Institutuko zuzendariaren arabera, beharrezkoa da enpresa alderdia sustatzea eta aurkikuntza zientifikoak herritarrengana helaraztea; halaber, talentu ikertzailea mantentzea.

